
O Proxecto Compás enmárcase dentro da iniciativa Equal do Fondo Social
Europeo, dedicada a promover novos métodos de loita contra toda clase de 

discriminación e desigualdade no acceso a un mercado de traballo aberto a todos
e todas, a través do deseño e do desenvolvemento de ferramentas e recursos 
concretos que melloren a ocupabilidade das persoas desempregadas da área

metropolitana de Vigo. 

O obxectivo xeral do Proxecto é deseñar e desenvolver novos recursos para a
mellora da empregabilidade das persoas habitantes da Área de Vigo, a través de
mecanismos de coordinación, cos axentes do territorio máis representativos en

materia de emprego.

Durante a execución das accións previstas no programa de traballo nacional, 
deseñáronse novos métodos e experiencias tendo como eixes transversais das
actuacións a igualdade de oportunidades entre homes e mulleres e a utilización

das novas tecnoloxías.

Esas experiencias teñen unha finalidade última que é a súa transferencia ás
políticas públicas a nivel local e autonómico, e a difusión entre todos os axentes

de emprego dos territorios de influencia do Proxecto.

Por ese motivo edítanse as publicacións que con satisfacción  presento.
Son froito do traballo destes máis de tres anos de labor

(Novembro 2001 - Decembro 2004) do Proxecto no noso territorio da
Mancomunidade e póñense á disposición de todas aquelas persoas, institucións e

colectivos interesados na mellora das oportunidades de emprego 
da nosa cidadanía.

Corina Porro Martínez

Presidenta da Mancomunidade da Área Intermunicipal de Vigo

Podemos dicir que, dentro de tódalas ferramentas das que está
composto o Proxecto Compás, a INTRANET é aquela que permitirá ás per-
soas orientadoras desenvolve-lo seu traballo, dispor dun mecanismo que
axilice contactos e promova a coordinación da xestión e ó mesmo tempo
posibilite o coñecemento exhaustivo do desenvolvemento do proxecto en
tódalas áreas de intervención e o seu estado. Por outro lado, podemos
destaca-la disponibilidade continua de datos, o cal facilita ó equipo de coor-
dinación a redefinición de obxectivos e o axuste do proxecto.

A intranet do Proxecto Compás é unha ferramenta situada fisica-
mente nas instalacións do CITIC (Centro Tecnolóxico de Vigo) e con acceso
por medio dunha rede privada virtual desde as diferentes sedes do
Proxecto Compás.

A intranet do proxecto susténtase sobre unha Vpn (rede privada vir-
tual) para maior seguranza das fichas e informes que posúe (ver anexo 3).
Este esquema permite que tódalas persoas orientadoras do proxecto poi-
dan traballar como se estivesen no mesmo edificio, pero cun compoñente
de seguranza moi alto. 

O obxectivo xeral da intranet é operativiza-lo traballo con persoas en
situación de desemprego, en tódalas posibles áreas de xestión do proxec-
to, desde o inicio do proceso de orientación a calquera actividade prefor-
mativa, formativa ou de incorporación social.

Entre os obxectivos específicos podemos subliña-los seguintes:

- permite o coñecemento e a análise cuantitativa e cualitativa da
situación do proxecto;

- posibilita a coordinación entre entidades asociadas da AD e os/as
orientadores/as en relación á preselección e selección de candida-
tos/as;

- facillita o seguimento de tódalas persoas incorporadas e das acti-
vidades levadas a cabo; 

- coordina accións con empresas e entidades que colaboran co pro-
xecto.

A finalidade da intranet é dispor dunha eficaz ferramenta que per-
mite non só axilidade na xestión, senón tamén a planificación de accións e
o axuste de obxectivos, ademais da necesaria análise de resultados.

A seguir mencionamos cada unha das seccións que conforman a
intranet, mais antes temos que definir unha serie de características
comúns a todas elas, que son:

- as procuras que se realizan nas diferentes seccións abranguen
numerosos criterios diferentes;

- as listas resultantes das procuras ou listaxes xerais poden orde-
narse por diferentes campos; 

- tódalas listaxes contan cun resumo estatístico ó pé cos totais
xenéricos e por sexo;

- os rexistros que foran borrados das diversas táboas da base de
datos permanecen na mesma no nivel de consulta, coa salvedade
de que, ó listalas, poden ser obviadas ou vistas na listaxe xeral iden-
tificadas como “borradas”; 

- os diferentes rexistros poden imprimirse en modo ficha ou ben
visualizarse en pdf coas opcións correspondentes.

Por outra parte, é
importante diferenciar na
redacción do texto entre per-
soas usuarias da intranet
(persoas orientadoras, perso-
as empresarias, persoas
administradoras) de persoas
usuarias do proxecto. As pri-
meiras han se-las que canali-
cen a información das perso-
as usuarias do Proxecto
Compás. Ó longo do presente
documento, se non especificamos “persoas usuarias da intranet” referiré-
monos sempre ás persoas que acceden como usuarias ó Proxecto
Compás e que non teñen acceso directo á intranet, aínda que si, como
veremos máis tarde, poderán consulta-los seus datos desde un acceso pri-
vado na Web nacional do Proxecto Compás (www.proyectocompas.org).

Ó entrar na intranet e despois de validarnos mediante un login e un
contrasinal, atopámonos con que no canto superior esquerdo figura o
nome da persoa usuaria da intranet que accedeu ó sistema e na columna
da esquerda unha serie de pestanas que permiten entrar nas diferentes
seccións (“Base de datos”, “Novidades”, “Noticias da prensa”, etc.).

Neste menú destaca a primeira opción, “Base de datos”, mais as
restantes teñen tamén a súa importancia, xa que permiten manter infor-
madas as persoas orientadoras e coordina-las accións.

No caso de que o proceso de autenticación resultara satisfactorio,
a persoa usuaria accede á páxina de presentación da intranet, desde a que
se poderá acceder directamente á ferramenta propiamente dita, premen-
do a opción “Base de datos”.

12

Proxecto Compás
AD Equal Área Metropolitana de Vigo

Intranet

SECCIÓNS



Despois dunha mensaxe de benvida aparecen as seguintes sec-
cións: 

Administración.

Desde esta sección poderán ser consultadas estatísticas de uso da
intranet, eliminarse primeiros contactos e incorporacións e actualizarse as
táboas auxiliares no servidor (de uso puntual, posto que cada día as tábo-
as se actualizan automaticamente).

Nas consideracións xerais advertiamos de que os rexistros elimina-
dos continuaban a aparecer en tódalas listaxes especificados como tales;
o borrado definitivo dos mesmos será levado a cabo polo administrador
desta sección. 

O epígrafe máis útil desta sección de administración é o referente
á administración de persoas usuarias da intranet, ou sexa, á monitoriza-
ción das accións realizadas polas distintas persoas usuarias da intranet e
autorizadas a desenvolver diversas actividades. O administrador poderá lis-
tar tódalas accións levadas a cabo dentro da base de datos filtradas segun-
do a data, centro de gasto ou acción realizada (crear, modificar, borrar e
baixas). Na listaxe resultante da busca figurará a data en que se efectuou
a acción, a persoa usuaria da intranet que a levou a cabo, o centro de
gasto desde onde se fixo e, por suposto, a acción realizada.

Proxecto Compás
AD Equal Área Metropolitana de Vigo

13

Intranet

BASES DE DATOS



14

Proxecto Compás
AD Equal Área Metropolitana de Vigo

Intranet

Grupos.

As diferentes persoas usuarias da intranet están englobadas en
grupos, cada un cunha serie de privilexios e limitacións canto ás operacións
que poden levar a cabo. Desde este apartado poderán ser realizadas
accións de xestión dos grupos de persoas usuarias. Cada un deles terá
predeterminado desde esta pantalla (de acceso exclusivo para os adminis-
tradores) as capacidades pertinentes dentro da intranet. Os privilexios de
xestión de cada unha das seccións, é dicir, alta, baixa, modificación e con-
sulta, só teñen unha excepción: a xestión de actividades, onde se diferen-
cia entre a posibilidade de podelas modificar, consultar ou ben te-lo acceso
restrinxido na súa totalidade; isto débese á complexidade da coordinación
de actividades entre múltiplas entidades.

Por exemplo, o grupo denominado “Persoa orientadora interna”
poderá ter acceso a todo o relacionado coas persoas usuarias do proxec-



to (xestión das fichas, táboas auxiliares, actividades, estatísticas, etc.;
verémolo ó longo do documento) e só terá vetada a xestión como persoa
usuaria do sistema.

Os diversos grupos xerados a día de hoxe na base de datos son:

Empresa: engloba as persoas encargadas da prospección empre-
sarial, visitas, seguimentos e coordinación de actividades con
empresas;

Persoas orientadoras internas: persoal que traballa nas sedes do
Proxecto Compás; son persoal do propio proxecto;

Persoas Orientadoras: situadas nalgunha das sedes do Proxecto
Compás (sindicatos, centros de formación, etc.);

Root: administrador do sistema.

Unha vez creados os diferentes grupos, debemos crea-las persoas
usuarias da intranet e incluílas nos seus grupos correspondentes. Ó dar
de alta unha persoa usuaria, ademais de introduci-los seus datos persoais
e de contador, creámoslle un login e un contrasinal de acceso, enmarcá-
mola dentro do seu grupo correspondente e situámola no seu centro. É
importante, neste punto, incidir en que esta xestión de persoas usuarias
fai referencia ás persoas usuarias da intranet, non do proxecto. É dicir, as

Proxecto Compás

diferentes persoas orientadoras do proxecto daranse de alta co fin de rea-
lizar persoalmente cada unha delas a xestión propia das persoas usuarias
do mesmo. Estas persoas usuarias poden asociarse a unha persoa orien-
tadora e a un centro, de maneira que calquera acción levada a cabo por
esa persoa usuaria fica vinculada a dita persoa orientadora e a dito centro.
A vinculación permite establecer perfís personalizados para as persoas
usuarias da plataforma, de xeito que cando unha persoa orientadora se
valide accederá exclusivamente ós datos daquelas persoas usuarias ligadas
a ela.

As táboas auxiliares son as que, unha vez cubertas, nos van faci-
litar todo o traballo de introdución de datos. Son, por así dicilo, a despen-



sa da intranet, de maneira que cando xa se completaron todas, ó introdu-
ci-los datos das diferentes persoas usuarias, as persoas orientadoras eli-
xen, na maioría dos campos, mediante un menú despregable. A creación
destas táboas foi levada a cabo en función das necesidades das persoas
coordinadoras (para a consecución dos obxectivos) e das demandas, sobre
todo no nivel estatístico, impostas por Madrid e Europa.

As táboas auxiliares consisten nunha serie de táboas da base de
datos que conteñen información xenérica que se asignará ós diferentes
participantes no Proxecto Compás.

Todas estas táboas serán despois empregadas nas diferentes sec-
cións da intranet. Así, no caso das persoas emprendedoras, algunhas das
táboas utilizadas son: “Autoemprego”, “Tipo de consulta empresarial”,
“Formas xurídicas”, etc.

Algunhas táboas divídense en área e subárea para completa-la

información; é o caso de “Titulacións”.

Codificar todo desta maneira é moi importante á hora de axiliza-la
introdución de datos e tamén á hora de tirar estatísticas. Despois dos dous
anos de funcionamento desta base de datos completáronse estas táboas
subsanando as lagoas que as diferentes persoas orientadoras foron achan-
do ó traballar con ela.

Cando unha persoa solicita a incorporación ó proxecto efectúase
unha primeira toma de contacto, un primeiro filtro para valorar se este dis-
positivo se axusta á súa demanda; nel cúbrese a ficha correspondente
“Primeiro contacto” para poder avalia-las posibilidades de inserción.

Non tódalas persoas dadas de alta no “Primeiro contacto” teñen
que chegar a ser participantes no Proxecto Compás, xa que á hora de defi-
ni-lo perfil das persoas destinatarias valorouse que a situación de desem-
prego debía primar como factor de exclusión sobre outras problemáticas
asociadas ós procesos de exclusión social. Estes datos do primeiro contac-
to son os relativos ó historial profesional e datos persoais da persoa usua-
ria. Igualmente especificamos nesta parte a orixe para a súa entrada no
Proxecto Compás e o nome da súa persoa orientadora ou centro orienta-
dor. Tamén, e como isto unicamente é a toma de contacto, estúdase a
posibilidade de incorporala ó proxecto ou, en caso negativo (por non cum-
pri-los requisitos) poder derivala a outros servizos especializados similares. 



Na pantalla principal podemos ve-la lista de primeiros contactos.
Sobre esta listaxe realizamos, como se pode ver, operacións de edición de
datos, edición en formato Pdf da súa ficha, eliminación como primeiro con-
tacto e establecemento de derivacións.

No pé da pantalla a persoa orientadora pode ve-los totais, desagre-
gados en homes e mulleres, ademais das procuras que realice.

Os campos que contemplamos no seu proceso de edición figuran
na pantalla seguinte.

Unha vez estudado o perfil da persoa usuaria e se ela dá a súa
autorización e cumpre os requisitos necesarios para entrar a formar parte
do Proxecto Compás, podemos incorporala ó proxecto, cando a editamos,
indicando a data da alta.

O botón de “Impresión de carné” permite á persoa orientadora sub-
ministrar unha tarxeta a modo de identificación a cada unha das persoas
incorporadas ó proxecto.

Proxecto Compás

Se o primeiro contacto non cubre os requisitos básicos para ser
incorporada no proxecto, a persoa orientadora pode determina-la súa deri-
vación a outra entidade, servizo municipal ou organización onde poida ser
atendida. Este proceso realízase mediante o formulario da sección de
“Derivación”. Na derivación indícase a que entidade e persoa orientadora
dela é derivada.



Se os requisitos do primeiro contacto coinciden co perfil de persoa
usuaria do proxecto, a persoa solicitante formará parte da lista de perso-
as incorporadas ó Proxecto Compás; isto é o que denominamos
“Incorporacións”. Neste apartado xestiónanse os datos, o proceso e evo-
lución dentro do proxecto das persoas solicitantes que foron admitidas de
facto no Proxecto Compás.

Tódalas persoas usuarias que se incorporaran ó proxecto durante
a duración do mesmo están listadas nesta sección. Por medio dunha lenda
a persoa orientadora pode analizar visualmente os distintos estados das
persoas orientadas:

Baixas : Prodúcense cando unha persoa usuaria consegue
un contrato de seis meses ou máis.

Cando, por diversos motivos, así o decide o/a
usuario/a voluntariamente.

Cando o/a profesional que a atende xulga que o

Proxecto Compás
AD Equal Área Metropolitana de Vigo

21

Intranet



22

Proxecto Compás
AD Equal Área Metropolitana de Vigo

Intranet

proxecto non responde ás expectativas da persoa
usuaria, quer por incumprimento do compromiso,
quer por outros motivos.

Inserción : A persoa usuaria do proxecto atópase baixo un
contrato en prácticas ou un contrato inferior a seis
meses.

Baixa e
inserción : Indica o seu paso polos dous estados anteriores.

No pé da pantalla a persoa orientadora pode visualiza-los marcado-
res totais máis relevantes.

As opcións xerais de procuras e listaxes mantéñense como en
apartados anteriores; a excepción estriba en cando editamos unha das
fichas. Ó realizar esta opción dáse acceso á posibilidade de modificar e/ou
editar e/ou dar de alta unha serie de datos máis extensos acerca do par-
ticipante, en concreto:

- Outros datos persoais complementarios

- Experiencia laboral

- Datos profesionais

- Formación ocupacional

- Ensino regrado

- Carnés de conducir

- Carnés profesionais

- Seguimento

- Dar de baixa

- Inserción

- Persoas emprendedoras



Con tan só selecciona-la subsección correspondente desprégase un
menú coas diferentes opcións. Ademais diso pódense edita-los datos de
“Primeiro contacto” da persoa usuaria.

Proxecto Compás

A parte dos datos trasladados automaticamente desde o primeiro
contacto, incluiremos aquí os relativos ó seguimento da persoa usuaria,
reflectindo os diversos contactos que a persoa orientadora vaia tendo coa
persoa usuaria e os datos de inserción no caso de que persoa usuaria do
proxecto encontre un traballo.

Desde esta sección crearemos tamén a tarxeta de ocupabilidade,
tarxeta de presentación en formato E-Card para as nosas persoas usua-
rias ó mundo laboral. Esta tarxeta intenta presenta-lo proxecto e a persoa
usuaria ás empresas. Outra función da tarxeta é se-la chave de acceso do
usuario á parte privada da web nacional do proxecto para poder ver en
todo momento o seu estado dentro do proxecto e nas actividades que se
desenvolven (Ver anexo 1). 

Aquelas persoas participantes que sexan “Persoas emprendedo-
ras”, é dicir, que teñan algunha idea relativa a un proxecto empresarial, ou
ben desexen crea-lo seu propio posto de traballo, serán dadas de alta,
neste apartado da intranet, co obxecto de efectuar un seguimento no des-
envolvemento da súa iniciativa.



A listaxe principal desta sección consta dunha relación de persoas
emprendedoras e un resumo da súa idea, sinalando por medio dunha lenda
identificativa aqueles proxectos que frutificaron na creación dunha empre-
sa e as persoas que abandonaron o proxecto. Como en áreas anteriores,
o pé do apartado subministra os totais da área.

Como estamos a dicir, as accións de listaxe e procura coinciden, no
seu aspecto funcional, coas das anteriores seccións. Pero cando seleccio-
namos a opción de editar unha das persoas usuarias emprendedoras, apa-
recen opcións específicas dos mesmos:

- Información solicitada
- Resumo da idea empresarial
- Seguimento
- Valoración do asesoramento técnico a persoas emprendedoras
- Observacións
- Experiencias laborais
- Cursos
- Ensino Regrado

Proxecto Compás

Posto que unha persoa emprendedora é participante no Proxecto
Compás, podemos acceder ós seus datos de forma directa a través da
sección de “Persoas emprendedoras”



Tódalas persoas usuarias do Proxecto Compás que realizan semi-
narios, cursos, conferencias, etc., son mostradas na sección
“Actividades”. Podemos filtrar estas actividades consonte o nome, a data
ou ben o concello.

Unha persoa usuaria dada de alta nunha actividade pasa por tres
estados:

Solicitante:  a súa persoa orientadora inclúea dentro dunha acti
vidade

Concedido: a persoa orientadora coordinadora desa actividade 
concédelle poder realizala

Asistente: o/a docente que imparte a actividade confirma a 
asistencia

Cada un dos pasos é asignado pola persoa orientadora encargada
da actividade. A persoa usuaria pode ver en que estado se acha a través
da área privada da web nacional por medio da súa tarxeta de ocupabilida-
de.

Proxecto Compás

Deste xeito podemos dar de alta unha nova actividade, explicitando as súas
características no formulario correspondente. Podemos lista-las activida-
des e, naturalmente, imprimilas e visualizalas en formato Pdf, ademais de
edita-las xa dadas de alta e borralas.

Igualmente podemos ve-las solicitudes existentes para dita activida-
de e tamén, se xa está finalizada (existe un filtro ó respecto para acelera-
la busca) ve-los asistentes que tomaron parte nela.



Ata o de agora vímo-la xestión relativa á administración e ás perso-
as orientadoras do proxecto e por outro lado a xestión das persoas usua-
rias do mesmo, pero falta aínda un eixe de suma importancia no desenvol-
vemento do proxecto, constituído polas empresas que colaboran (con con-
venios, ofertas, difusión do proxecto, etc.) e que se mostran na sección
“Empresas”.

Proxecto Compás

Ó editar algunha destas empresas visualízanse os datos das mes-
mas, así como os diferentes campos de actuación dentro do Proxecto
Compás.

Tódalas empresas visitadas polo proxecto co fin de solicita-la súa
colaboración fican rexistradas nesta área.

Tódalas empresas que colaboran co proxecto nas diferentes
accións contan cunha ficha editable onde se reflicten tódolos datos.



Como en calquera proxecto de emprego que se prece, é fundamen-
tal obter conclusións das accións realizadas. Para isto deseñamos a sec-
ción de “Estatísticas”.

Esta sección é unha ferramenta moi potente que mediante un panel
de procura avanzado nos permite tirar conclusións segundo os diversos cri-
terios da base de datos. Igualmente, existen estatísticas predefinidas, que
son as comunmente requiridas, co fin de evitar cubrir, no panel, diferentes
criterios de selección. Algunhas destas estatísticas predefinidas son as
relativas ós concellos, actividades ou centros colaboradores. A modo de
exemplo podemos destacar que cun simple clic é posible coñecer todo o
realizado nun concello co máximo detalle.

Esta funcionalidade abrangue as accións dedicadas a visualizar
aquelas estatísticas que se precisen sobre as persoas participantes no
Proxecto Compás. Así como, na opción de “Administración” se poden con-
sultar estatísticas sobre o uso que as persoas orientadoras deron á intra-
net, aquí podemos seleccionar unha serie de campos representativos para
que, ó realiza-la busca, sexa posible visualizar todas aquelas persoas que
cumpran cos requisitos seleccionados.

Outro dos apartados da intranet inclúe unha ferramenta imprescin-
dible nunha rede destas características, onde participan diferentes centros
situados fisicamente en diferentes lugares: unha “Axenda” de actos por
días a modo de recordatorio para tódolos participantes do proxecto.

Paralelamente existe tamén a “Axenda do administador”, que
inclúe o panel de control onde se dan de alta, modifican e se borran as
notas que se han publicar na “Axenda”

No apartado de “Bolsas” áchanse de maneira agrupada as perso-
as participantes consonte postos de traballo e en función dos seus perfís
profesionais. Isto permítenos ter unha reserva de persoas para poder
cubrir demandas de persoal de empresas locais e dirixi-lo proceso de pros-
pección empresarial sabendo realmente que tipoloxía de traballadores
temos activos.



Por último atopámo-lo apartado de “Axudas”, que nos permite con-
trola-los apoios económicos de acompañamento social entregados ás per-
soas usuarias. Grazas a este control podemos preve-los gastos mensuais
e establecer políticas eficaces de reparto.

INTRODUCIÓN

Nos diferentes centros de impartición de cursos e actividades do
Proxecto Compás rexístranse tódalas persoas usuarias do mesmo, inserin-
do nunha base de datos o seu currículo, así como as actividades que rea-
lizan no proxecto.

A persoa usuaria inscrita en Compás ten unha especie de
OmeuProxectoCompás.org personalizado onde se inclúen os seus datos
persoais, currículo, actividades, etc. Nesa área personalizada pode subir e
modifica-lo seu currículum; é accesible desde a web nacional do proxecto
(www.proyectocompas.org).

Do mesmo xeito, dentro dos servizos da persoa usuaria e aprovei-
tando os datos reflectidos na intranet do Proxecto Compás e trasladados
a web nacional, creouse o que denominamos tarxeta de ocupabilidade.

A forma de desenvolvemento é a empregada no mini-cd de cada
persoa usuaria, onde ademais dos datos xenéricos do proxecto se reflicten
os datos persoais de cada persoa usuaria, o seu currículo e as actividades
realizadas.

OBXECTIVOS

Facilitar ás persoas usuarias do proxecto a disponibilidade dunha
ferramenta para a busca de emprego baseada nas novas tecnoloxías.

Promover un espacio único onde se recolla o itinerario dunha per-
soa desde un punto inicial e todas aquelas accións de mellora, independen-
temente de onde as faga. Consiste fundamentalmente nun elemento de
xestión en rede dos itinerarios personalizados de inserción.

A persoa usuaria de Compás será o primeiro público deste mini-cd,
pero este constituirá tamén unha presentación perante o empresario ou
empresaria a quen solicite traballo. Cómpre pensar que a utilización de
novas tecnoloxías é infelizmente algo aínda minoritario no noso país e que
presentar un documento que acredita un coñecemento destas destrezas é
un valor engadido á hora de procurar un emprego.

CONTIDOS

Esta tarxeta será única para cada persoa usuaria e irá numerada.
Ó introduci-lo mini-cd en calquera lector de cd abrirase automaticamente
unha pantalla como a que segue:

En primeiro termo aparece unha presentación dinámica e con músi-
ca (que a persoa usuaria pode obviar para entrar en calquera das seccións
do cd).

Seccións xenéricas

Que é Compás: Neste apartado desenvólvese un pequeno resumo
do proxecto, explicando a finalidade do mesmo e a entidade promotora, e
mencionando as empresas colaboradoras e as sedes do proxecto. 

Empresa colaboradora: Aquí explícanse as vantaxes de ser empre-
sa colaboradora do Proxecto Compás para integrar persoas traballadoras,
incidindo nos beneficios que poden recibir ditas empresas.



Igualdade de oportunidades: Dentro de tódalas fases do proxecto
aplícase un principio fundamental de igualdade de oportunidades entre
homes e mulleres no acceso ó emprego. Neste punto son enumerados os
obxectivos que se perseguen con estas accións.

Novas tecnoloxías: Outro dos eixes transversais do Proxecto
Compás son as novas tecnoloxías como axuda na busca de emprego.
Neste epígrafe enuméranse as diversas accións realizadas ó respecto,
tales como a base de datos de persoas usuarias, a web nacional (de acce-
so público e privado para persoas usuarias), uso do correo, etc.

Web: A web do proxecto compás (www.proyectocompas.org)  pode
ser visitada desde o propio cd (tarxeta cd) por aquelas persoas usuarias
que desexen completa-la súa información acerca do proxecto sen a nece-
sidade de empregar un navegador.

Seccións personalizadas

Os contidos dinámicos do cd da persoa usuaria (diferentes para
cada unha) grávanse a través dunhas pantallas de fácil uso ás que teñen
acceso os e as responsables das sedes de Compás. As persoas responsa-
bles do proxecto utilizan simplemente unha pantalla específica autorizada
na que, sen ningún tipo de complicación, se xerarán os contidos específi-
cos que previamente foron definidos e se gravarán na tarxeta personaliza-
da.

Os documentos xerados están en formato RTF por varias razóns:

Rápido de xerar. O formato de texto enriquecido xérase en menos
dun segundo desde a intranet, o que acelera enormemente a creación da
tarxeta de ocupabilidade. Isto é moi importante considerando que o proxec-
to conta con mais de 1.000 persoas usuarias.

Fácil de modificar. En contraposición a calquera outro formato, o
RTF pode ser modificado pola propia persoa usuaria desde calquera PC.
Son numerosos os procesadores de texto que poden manipular estes con-
tidos.

Rapidez de execución. Ó ser un formato tan lixeiro, a carga desde
a tarxeta non se demora o máis mínimo e o resultado é unha navegación
áxil e rápida.

Pouco peso. Os documentos xerados non exceden nunca os 100
Kbs. 

As seccións personalizadas poden visualizarse, imprimirse e edi-
tarse para a súa modificación posterior. Son:

Curriculum vitae : Como a persoa usuaria de Compás tivo que
elabora-lo seu currículo para a web, este documento mostra os datos per-
soais, ensino regramentario, formación ocupacional, formación comple-
mentaria, experiencia laboral e outros datos de interese.

Actividades: Aquí expóñense os cursos e formación que a usua-
ria ou usuario realizou en Compás. Ademais do seu currículo, a persoa
usuaria adquiriu unha serie de coñecementos e preparación que mellora-
ron o seu perfil profesional e iso ha de plasmarse na tarxeta de presenta-
ción.

DATOS TÉCNICOS

O formato escollido é unha tarxeta mini-cd gravable ovalada cunhas
dimensións de 8cm de ancho x 6cm de alto e unha capacidade de 50  Mb.

Os arquivos do proxecto ocupan un total de 4,80 Mb, o que nos
garante numerosas sesións de gravación cada vez que a persoa usuaria ou
os centros adscritos ó Proxecto Compás modifiquen o arquivo do currícu-
lo ou o das actividades.

O software utilizado para o desenvolvemento do proxecto foi o
Macromedia Director MX con os Xtras necesarios para a visualización do
formato RTF.

CONCLUSIÓNS

En definitiva, o que se conseguiu coa tarxeta de ocupabilidade é pro-
porcionar ás persoas usuarias unha tarxeta de presentación persoal
(moderna e de doada portabilidade) de cara á procura de emprego. Do
mesmo xeito a promoción da tarxeta entre o empresariado tamén posibili-
ta a divulgación do Proxecto Compás pensando especialmente na busca de
empresas colaboradoras co mesmo, xeradoras de futuros empregos. 



Parte privada do sitio web nacional





Existen dúas zonas privadas do sitio web www.proyectocompas.org
onde se volcan datos da intranet.

Unha delas está dedicada ás persoas uauarias do proxecto e a
outra é para as entidades asociadas.

Teñen entrada polo mesmo sitio. Dentro do web www.proyectocom-
pas.org, no canto inferior dereito, áchase unha pestana coa lenda “Área
Privada”. Premerémola para introducirnos.

1. Zona das persoas usuarias:

Cando as persoas pertencentes ó proxecto reciben a súa tarxeta
de ocupabilidade, proporciónaselles un código único.

O seu NIF ou NIE actúa como nome de persoa usuaria e o contra-
sinal é o código da tarxeta.

Ó entrar na súa zona privada, esa persoa pode visualiza-los datos
máis relevantes que o proxecto posúe del ou dela. Ademais dos seus datos
persoais, verá o seu currículo e as actividades realizadas no Proxecto
Compás.

Poderá así mesmo consulta-las actividades nas que solicitou parti-
cipar e desta maneira asegurar que os datos son correctos. 

O proceso de actualización lévase a cabo mediante a sincronización
dos Sql Server instalados no centro tecnolóxico, onde se encontra fisica-
mente a intranet e que dá servizo ó subdominio da área privada da web.
Este proceso ten lugar cada doce horas automaticamente.

Pantalla inicial

Na primeira pantalla que atopamos aparécenos unha mensaxe de
benvida co noso nome e número de tarxeta de ocupabilidade na parte supe-
rior e as diferentes seccións polas que podemos navegar:

- Datos persoais
- Datos ficha
- Actividades
- Persoas emprendedoras

En tódalas seccións existe unha
ligazón na parte inferior da páxina coa
lenda En caso de dúbida ou datos inco-
rrectos contacte co seu orientador pul-
sando aquí. Premendo esta ligazón abrirá-
senos unha xanela de correo para poder
escribir un e-mail á persoa administradora
da intranet do Proxecto Compás solicitan-
do as mudanzas pertinentes.



Datos persoais

Nesta páxina figuran os datos persoais da persoa usuaria: nome,
DNI ou NIE, data de nacemento, sexo, estado civil, nacionalidade, endere-
zo, poboación, nivel de estudos, etc.

Datos ficha

Aquí aparecen os datos incluídos na tarxeta de ocupabilidade: expe-
riencia laboral, ensino regramentario, ensino complementario.

Actividades

Móstranse nesta sección tódalas actividades concedidas e solicita-
das no Proxecto Compás coa súa data correspondente. Nas actividades
concedidas especifícase se xa se finalizaron ou aínda non. Esta pantalla é
de grande utilidade para poder saber en tempo real cales daquelas activi-
dades que a persoa usuaria solicitou foron concedidas, sen necesidade de
chamar ó orientador ou á orientadora.

Persoas emprendedoras

Todas aquelas persoas usuarias que están a desenvolver unha idea
empresarial poden visualizar aquí o seu proxecto.

Os datos que aparecerán sobre a idea empresarial son: sector,
CNAE, área ocupación, subárea ocupación, ocupación, forma xurídica, con-
cello, número de promotores, número de postos a crear, contratación de
persoal, comercialización, inversión e notas.

2.- Zona de entidades asociadas 

A utilidade desta zona xurdiu cando algunhas das entidades asocia-
das que, como Caixanova ou a Deputación de Pontevedra, non executan
accións de xestión e polo tanto non teñen acceso á intranet querían ser
informadas das estatísticas do proxecto e observar vía web os progresos.

O proceso de actualización lévase a cabo mediante a sincronización
dos Sql Server instalados no centro tecnolóxico, onde se encontra fisica-
mente a intranet e que dá servizo ó subdominio da área privada da web.
Este proceso ten lugar cada doce horas automaticamente.

Polo tanto decicimos habilitar unha zona na que as persoas respon-
sables desas entidades puidesen visualizar dita información, quer en núme-
ro, quer en gráficos. Isto permitiunos tamén que os responsables políticos
dos municipios e a empresa encargada da avaliación intermedia do proxec-
to dispuxesen dun modo rápido e completo de ver en tempo real as cifras
do proxecto.

A información estatística está organizada en varios apartados e
está despregada en lingua galega.

En tódalas seccións existe un botón na parte inferior para imprimi-
los gráficos e estatísticas.

Concellos:

Nesta sección áchanse as estatísticas de tipo territorial que intere-
san, especialmente, ás persoas responsables e técnicas dos municipios.
Nestas estatísticas pode facerse un despregamento completo de tódalas
actividades, persoas usuarias do proxecto nese municipio e das empresas
que colaboraron con el. Mostra estatísticas completas de factores de des-
igualdade, en períodos de tempo a elección, etc.

Relacionadas coas persoas usuarias: 

Nesta sección poden consultarse aquelas estatísticas referentes a
cifras globais das entidades asociadas e a súa xestión de persoas usuarias.
Desta maneira e dunha ollada vense as cifras de traballo na totalidade do
proxecto.

Totais do proxecto:

Nesta sección e en tres pantallas diferentes amósase de maneira
máis completa unha panorámica das persoas usuarias, tanto aquelas que
realizaron soamente o primeiro contacto co proxecto, como as xa incorpo-
radas e aquelas que, ademais de incorporadas, teñen actividades como
emprendedoras.

Empresas: resúmese a actividade que o proxecto mantén coas
empresas visitadas e que tipo de actividade e colaboración se realiza con

elas.

Persoas incorporadas: nun acceso directo organízanse as estatís-
ticas concernentes ás persoas incorporadas ó proxecto, especificando as
que están xa inseridas laboralmente, as que foron baixas no proxecto e
aquelas que son baixas por inserción.

Tódalas estatísticas, como as anteriores, son desagregadas entre
homes e mulleres.

Persoas emprendedoras: cun acceso directo e tamén desagrega-
do entre homes e mulleres móstranse as estatísticas das persoas empren-
dedoras do proxecto. 

Nacionalidades: nesta pantalla de estatísticas permítese visualizar
en números absolutos e en porcentaxes tres grupos de nacionalidades das
persoas usuarias: española, comunitaria e non comunitaria. 

Factores de desigualdade: por último, ofrécense as estatísticas
dos factores de desigualdade das persoas usuarias do proxecto.

